
PRESENTACION

Aunidade didactica «Os recursos naturais e a cuestion ambiental» pertence @ materia
Estrutura Econémica Mundial Il: Desenvolvemento Econdmico, correspondente ao
segundo curso do Grao en Economia. Segundo o plan de estudos da titulacién (BOE
n2 56, de 5 de marzo de 2010), dita materia ten caracter obrigatorio. A sua carga
lectiva é de 6 créditos ECTS e temporalmente impartese no segundo cuadrimestre.

Esta materia forma parte do médulo Estrutura Econdmica e Desenvolvemento,
conformado por cinco materias obrigatorias e unha optativa. O sentido que adquiren
dentro do plan de estudos as materias que compofien este médulo é proporcionar
ao alumnado un cofiecemento xeral e especifico do contexto econémico real no que
desenvolvera a sua futura actividade profesional. Ademais, preténdese que con estas
materias o alumnado adquira a capacidade analitica necesaria para interpretar os
fendmenos e enfrontarse aos novos escenarios que xurdan na economia mundial,
europea, espaiola e galega, que estan suxeitas a cambios continuos. Como se pode
observar na seguinte figura, o médulo comeza coa materia Estrutura Econdmica
Mundial | de primeiro curso, continuando en segundo coa materia Estrutura
Econémica Mundial Il: Desenvolvemento Econdmico. Posteriormente, en terceiro
curso, impdrtense as materias Estrutura Econédmica de Espafia e da Unidn Europea,
Estrutura Econdmica de Galicia e, Desenvolvemento Rexional e Desenvolvemento
Local. Por ultimo, no cuarto curso, ofértase a materia optativa Desenvolvemento
Econdmico e Sustentabilidade.

Modulo Estrutura Econdmica e Desenvolvemento

19 curso 22 curso 32 curso 49 curso

e Estrutura e Estrutura e Estrutura ¢ Desenvolvemento
Econdmica Econdmica Econdmica de Econémico e
Mundial | Mundial II: Espafia e da Sustentabilidade

Desenvolvemento Unién Europea
Econdmico e Estrutura
Econémica de
Galicia
¢ Desenvolvemento
Rexional e
Desenvolvemento
Local

Estrutura Econédmica Mundial Il: Desenvolvemento Econdmico é continuacién
da materia Estrutura Econdmica Mundial I. A organizacién didactica conxunta das
dias materias pretende que o alumnado dispofia duns cofiecementos tedricos

que lle permitan comprender os aspectos fundamentais da andlise estrutural en
economia; dotar ao alumnado dun cofiecemento basico da estrutura e configuracion
da economia mundial actual como marco no que se insiren as economias europea,
espafola e galega. A finalidade é que aprendan a analizar a economia mundial cos
instrumentos propios dunha metodoloxia sistémica, que saiban interpretar as suas
caracteristicas actuais con referencias historicas, a sua evolucion e movementos
ciclicos e, cofiezan os elementos relacionais que hai detrds dos modelos de
acumulacion.

A programacion docente da materia Estrutura Econdmica Mundial Il
Desenvolvemento Econdmico estd formada por catro unidades didacticas, como se
indica no seguinte diagrama.

Estrutura
Econdmica

Mundial II:
Desenvolvemento
Econémico

. Unidade IIl.
Unidade I. .
Unidade II. Os sectores ’
Desenvolvemento . e . Unidade IV.
P Os recursos naturais econdmicos a nivel . )
Econdmico: i . i Crise, desigualdade
. e a cuestion mundial e a sua
Conceptos, teorias . B f e pobreza
. ambiental influencia no
e realidade
desenvolvemento

Aqui preséntase a segunda unidade, que analiza a cuestién ambiental e a
importancia dos recursos naturais como factores para o crecemento econémico e para
acadar o desenvolvemento sustentable. Esta directamente relacionada coa primeira
unidade, na que se aborda o desenvolvemento econdmico, dende unha perspectiva
conceptual, tedrica e de evolucién histérica. Posteriormente, na terceira unidade
estudanse as caracteristicas actuais dos distintos sectores econdmicos no ambito
desenvolvido e no subdesenvolvido, os elementos claves na evolucidon dos distintos
sectores e a sua influencia no desenvolvemento. Por ultimo, a unidade catro trata
a andlise espacial da economia mundial, destacando a heteroxeneidade existente
entre as areas desenvolvidas e as non desenvolvidas, asi como a crecente diversidade
no mundo non desenvolvido. Ademais, abdrdanse as crises econdmicas do sistema
capitalista e as suas consecuencias, prestando especial atencidn 4 crise actual.

— AV

Esta unidade dirixese ao alumnado de segundo curso de Grao en Economia
matriculado na materia. Asemade, pode resultar de utilidade para o profesorado
que imparte docencia tanto nese curso, como no médulo de Estrutura Econdmica
e Desenvolvemento, para que tefia un cofiecemento mais preciso dos contidos
abordados nesta materia e das actividades realizadas. Asi, pode servir como
instrumento para a coordinacion de materias (en sentido horizontal e vertical),
buscando sinerxias que resulten nunha formacién mais integral e, que tamén eviten
o solapamento de contidos que non supofian un reforzo da formacién.

Os contidos desta unidade didactica impartiranse en 8 horas, sendo 5
expositivas e 3 interactivas.

Queremos facer explicito o noso agradecemento ao alumnado matriculado
na materia correspondente ao Grupo Expositivo 2 (quenda de tarde) dende o curso
2009/2010 ata o 2013/2014, pola stia colaboracion para contribuir colectivamente
a unha mellor docencia e formacién. Un recofiecemento especial para os cursos
2012/2013 e 2013/2014, pois coa manifestacion das suas inquedanzas intelectuais
e unha actitude moi positiva, activa e colaboradora, demostraron que o proceso de
ensino-aprendizaxe é interactivo, podendo xogar o alumnado un papel protagonista
na sua formacién e non converterse en simple receptor do que o profesorado
pretende transmitir. Asemade, esa dindmica de participacion con contribucions de
interese e a procura continuada da reflexidon e do debate leva a ampliar e reforzar
os cofiecementos, pero ainda mais importante ao desenvolvemento doutras
capacidades, actitudes e valores. Estas capacidades son importantes no proceso
de formacién, mais tamén para a sua futura actividade profesional. Por Gltimo, un
agradecemento ao profesor Xodn Ramon Doldan Garcia, pola sua colaboracién e bo
facer durante todo o tempo que compartimos a docencia desta materia.

OS OBXECTIVOS

A materia Estrutura Econdmica Mundial II: Desenvolvemento Econémico impartida
no segundo curso é continuacion de Estrutura Econdmica Mundial I. Conxuntamente
estas materias pretenden que o alumnado adquira a capacidade analitica necesaria
para interpretar os fendémenos e enfrontarse aos novos escenarios que xurdan na
economia mundial. Tamén ofrecen a base para a aplicacidn en cursos posteriores da
analise estrutural ao estudo da economia europea, espaiola e galega, asi como as
posibilidades de desenvolvemento no eido rexional e local e dende unha perspectiva
sustentable.
Os obxectivos da materia Estrutura Econémica Mundial II: Desenvolvemento
Econdmico son os seguintes:
— obxectivo xeral 1: Dispofier duns coflecementos tedricos que permitan
comprender os aspectos fundamentais da andlise estrutural en economia
e algunhas pautas da formacién do sistema econdmico mundial;
— obxectivo xeral 2: Analizar a economia mundial cos instrumentos propios
dunha metodoloxia sistémica;

— obxectivo xeral 3: Interpretar as caracteristicas actuais da economia
mundial con referencias histoéricas, a sua evolucion e movementos ciclicos;

— obxectivo xeral 4: Cofiecer os elementos relacionais que hai detras dos
modelos de acumulacién;

— obxectivo xeral 5: Detectar e comprender as caracteristicas estruturais
do sistema econdmico, como as relacions econdmicas mundiais,
as desigualdades existentes, os problemas globais ou os aspectos
institucionais;

— obxectivo xeral 6: Cofiecer as caracteristicas das estruturas dos paises
centrais e dos periféricos, a divisién internacional do traballo na que se
insiren e o dmbito institucional no que se desenvolven ditas relacions;

— obxectivo xeral 7: Cofiecer e valorar a diversidade das estratexias de
desenvolvemento.

As competencias da titulacion as que contriblUe a materia son as seguintes:

— competencia xeral 1: Saber elaborar e defender argumentos sobre
cuestidns econdmicas, desenvolvendo a capacidade analitica;

— competenciaxeral 2: Saber identificar, reunir e interpretar datos relevantes
sobre cuestions relacionadas co ambito econdmico;

— competencia xeral 3: Saber organizarse colectivamente para a realizacion
de traballos en equipo.

As competencias especificas desta materia son as seguintes:

— competencia especifica 1: Cofecer os conceptos e técnicas basicas
da economia aplicada necesarios para a comprension dos contidos da
materia;

— competencia especifica 2: Cofiecer e interpretar a realidade econémica
mundial e os seus cambios e interrelacidns;

— competencia especifica 3: Comprender o papel e funcionamento das
instituciéns econdmicas internacionais;

— competencia especifica 4: Familiarizarse coas fontes de informacion
estatistica de cardcter periddico sobre cuestions relacionadas cos contidos
da materia;

— competencia especifica 5: Familiarizarse coa prensa econdmica e realizar
un seguimento da actualidade econémica a nivel mundial, para comprobar
na realidade a comprension dos contidos da materia.

A segunda unidade didactica aborda os recursos naturais e a cuestion ambiental.
Tendo en conta os obxectivos propostos nesta unidade, 4 sua finalizacion o alumnado
debera ser capaz de:

— obxectivo 1: Cofiecer a relacidén entre medio ambiente e economia;

— obxectivo 2: Coiiecer os problemas ambientais e os limites ao crecemento
econdmico;

— obxectivo 3: Identificar o concepto e a tipoloxia de recursos naturais;

— obxectivo 4: Coiecer os distintos enfoques sobre economia e medio
ambiente e as posibilidades de contabilizar os recursos naturais e o medio
ambiente;

— obxectivo 5: Definir o desenvolvemento sustentable e debater a sua
viabilidade.

Os obxectivos desta unidade didactica contriblen a que o alumnado acade os

obxectivos 2, 4, 5, 6 e 7 da materia; as competencias xerais 1, 2 e 3; e as competencias
especificas 1, 3,4 e 5.

0S PRINCIPIOS METODOLOXICOS

De acordo coa filosofia do Espazo Europeo de Educacidn Superior, para o ensino
da materia utilizaranse as clases expositivas e interactivas, complementadas coas
titorias e a formacion de grupos de traballo tutelados.

As clases expositivas constitien necesariamente o eixo central para o
desenvolvemento do programa, mais nelas as explicacions do profesorado débense
acompanfar coa participacidn activa do alumnado, mediante preguntas e debates.
O método afirmativo, tanto expositivo como demostrativo, combinarase co método
de elaboracidn interrogativo. Tendo en conta o tempo dispofiible para impartir a
materia, o método de elaboracidn por descubrimento sé se empregard nalgunha
actividade interactiva.

A exposicidon dos contidos tematicos da materia coordinase cun programa
de clases interactivas, que permitan afondar nos conceptos e técnicas de analise
empregados nas diversas leccidns. Servirian, por exemplo, para familiarizar ao
alumnado co manexo das fontes estatisticas mais importantes, para o debate sobre
temas de interese e cuestions de actualidade, ou o comentario de textos. Neste
ultimo caso, partiriase dalgun texto distribuido previamente relacionado cos contidos
da unidade didéctica, designando a varios/as alumnos/as que actien como relatores
das ideas principais do texto e da sua opinion antes da discusion conxunta.

Como unha das competencias que se pretende acadar con esta materia é a
organizacién do traballo en grupo, constituiranse grupos de traballo para a realizacion
de distintas tarefas que deben entregar por escrito ademais de expofier: elaboracion
de estudos sobre determinados temas, busca e andlise de datos ou comentarios de
textos. Este tipo de actividades ten unha tripla finalidade:

— Fomentar que o alumnado sexa participe da construcién do cofiecemento,

adoptando unha actitude reflexiva, critica e con valores éticos.

— Fomentar o uso de libros, revistas, estatisticas, bases de datos e, en xeral,
do material dispoiiible en bibliotecas, hemerotecas ou webs.

— Conseguir que adquiran experiencia para acometer a preparacion e
redaccion de informes, asi como a suUa presentacion e defensa ante os
compaiieiros e o profesorado.

0O alumnado contara co apoio e orientacion do profesorado, tanto para a realizacion
das distintas actividades como para calquera outra consulta ou dubida relacionada
coa materia ou a sta formacion académica. Nese sentido, as titorias son un sistema
pedagdxico complementario destinado a facilitar a comunicacidn e o intercambio de
opinidéns entre o profesorado e o alumnado. O seu obxectivo esencial é constituirse
nunha continuacién das clases, permitindo resolver as dubidas que non quedasen

suficientemente clarificadas na clase e, sobre todo, guiar ao alumnado nos proxectos
de traballo que estean desenvolvendo ou propoiier extensidons e ampliacions dos
temas tratados nas clases ou a sua aplicacidn a outros contextos. Ademais, a titoria
é unha boa fonte de informacidn xeral sobre como se esta desenvolvendo o curso.
As cuestions que se presenten repetidamente nas titorias son indicativas do interese
do alumnado por estes temas, ou ben das deficiencias na comprensidon dos mesmos.

Por ultimo, utilizarase a Aula Virtual como medio de apoio ao desenvolvemento
da materia. Nesa plataforma, ademais de contar co material empregado nas clases
expositivas e a descricion das tarefas e composicidon dos grupos para as actividades
interactivas, terdn 4 sua disposicion material complementario e ligazéns de interese.
Ademais, promoverase a utilizacién dos foros para o comentario de noticias
econdmicas e videos ou para debater sobre temas actuais relacionados coa materia.

0OS CONTIDOS BASICOS

Esta unidade didactica céntrase na andlise da cuestion ambiental e da importancia
dos recursos naturais, que constitien factores para o crecemento econémico. Polo
tanto, nesta unidade abdrdase o desenvolvemento dende a perspectiva ambiental,
achegdndose ao concepto de desenvolvemento sustentable. Os seus contidos
estruturanse en oito epigrafes.

1. Introducién

En primeiro lugar, presentaranse os obxectivos e contidos do tema dende unha
perspectiva global e sistémica, para entender por que se debe estudar a cuestion
ambiental e o desenvolvemento sustentable. A continuacidn, formularanse unha
serie de cuestidéns para avaliar o nivel de cofiecementos previo do alumnado sobre
a relacién biunivoca entre economia e medio ambiente e as diferenzas entre paises
desenvolvidos e subdesenvolvidos. Por exemplo, preguntarase que son 0s recursos
naturais, como se valoran, que importancia tefien para o desenvolvemento econdmico
e o desenvolvemento sostible, cales son os principais indicadores ambientais e cales
son os principais problemas ambientais dos paises desenvolvidos e dos paises non
desenvolvidos. Tras cofecer as respostas do alumnado, debater e ir comentando
contidos que se desenvolveran nesta unidade didactica para poder responder a esas
cuestiéns dun modo fundamentado, presentaranse algins datos que describan a
diversidade de recursos e de problemas ambientais nivel mundial. Resulta ilustrativo
presentar alguns mapas de dous tipos. En primeiro lugar, mapas nos que se utiliza
unha escala distinta a habitual, pois o tamafio dun pais non vén determinado pola sta
superficie, senén polo valor do indicador analizado (worldmapper.org). En segundo
lugar, mapas procedentes do proxecto Environmental Justice Atlas, consistente
en elaborar un atlas mundial de conflitos ecoldxicos. Preténdese que o alumnado
comente eses mapas cos seus cofiecementos previos.

2. 0 ambiente no pensamento econémico

Esta primeira epigrafe céntrase en analizar a consideracién do medio ambiente polas
distintas escolas de pensamento econdmico. Asi, observarase o cambio dende unha
concepcion organicista da Natureza cara outra mecanicista. E tamén como se foi
evolucionando dende considerar a natureza como fonte de riqueza, ata converterse
nun elemento esquecido dende a perspectiva econdmica, para ser analizado
novamente e como consecuencia do crecente deterioro medio ambiental, dende o
xurdimento da economia ambiental e a economia ecoldxica.

Ao longo do tempo foise reducindo o obxecto de estudo da economia,
limitdndoo como indica Naredo (2006) aos obxectos apropiados e valorados
monetariamente produtibles. Asi, predomina o enfoque mecanicista e considérase
gue non existen limites ao crecemento.

A relacion entre Medio Ambiente e Economia foi cambiando ao longo do
tempo, podendo distinguir 3 etapas.

Dende finais do século XIX ata as uUltimas décadas do século XX, o medio
ambiente convértese no que Naredo (2006) denomina un medio ambiente
fisico inestudado.

3. As funcidns econdmicas dos ecosistemas

Neste apartado definese o ecosistema e abdrdanse as suas funciéns dende a
perspectiva econémica. Os ecosistemas ofrecen bens e servizos, que nalguins casos
se intercambian no mercado e en moitos outros casos podese gozar deles sen pasar
polo mercado. Precisamente ese feito constitie unha das dificultades de valorar a
natureza, especialmente para aqueles enfoques mais cuantitativos.

Definese ecosistema como a unidade que inclie a totalidade dos
organismos vivos ou comunidade dunha area determinada que interactdan
co ambiente fisico.

As principais funciéons econdmicas dos ecosistemas poden sintetizarse nas tres
seguintes:
— Proporcionan recursos: Os recursos haturais ofrecen servizos vitais para os
seres humanos e ademais son inputs necesarios para o proceso produtivo.
— Asimilan residuos: O medio natural constitie o soporte fisico para
depositar os residuos. Ainda que a natureza transforma eses residuos, a
sUa capacidade de eliminalos é limitada.
— Ofrecen servizos ambientais: Os servizos ambientais que brinda a natureza
contriblen a mellorar o benestar, destacando un servizo basico como

o soporte da vida e o sustento da biodiversidade. En moitos casos non
tefan translacién mercantil, o que os levou a ser ignorados pola economia
convencional.

4. Os problemas ambientais

Nesta epigrafe abdrdanse os principais problemas ambientais, analizando as
sUas causas e consecuencias. Inicialmente farase unha breve referencia @ orixe
dos problemas ambientais e & sUa relacion cos procesos de colonizacién e
industrializacién. Un elemento de gran relevancia na problematica ambiental
constitueo o cardcter de ben publico dos recursos naturais e tamén a dificultade
da sua valoraciédn monetaria. Dita dificultade derivase de ser bens comuns de libre
acceso e das externalidades que xeran.

Posteriormente describiranse os problemas ambientais que afectan a
humanidade na actualidade e comentaranse as causas e consecuencias. En
particular, analizaranse os problemas do cambio climatico; a deforestacion; a perda
da biodiversidade; a dispoiibilidade de auga ou o esgotamento dos recursos naturais.

5. Definicidn e tipoloxia de recursos naturais

Neste apartado achegarase unha definicién de recursos naturais e a sua clasificaciéon
seguindo un criterio mais completo que o que se presenta habitualmente.

A natureza proporciona directamente bens e servizos, sen necesidade de que
se produza a intervencion humana. Mais non é doado definir os recursos naturais,
porque potencialmente calquera deses bens ou servizos pode chegar a ser un
recurso para a sociedade, sempre e cando se considere utilizable para a producion.
Entre as caracteristicas que debe presentar un recurso destaca o coflecemento das
suas aplicacions (como sucedeu recentemente co grafeno) e os limites vinculados ao
seu uso. Ditos limites refirense tanto ao esgotamento do recurso e no seu caso & sua
reposicion, como aos limites institucionais, econdmicos e tecnoldxicos que carrexa a
apropiacion do recurso.

Unha vez descritos os elementos necesarios para que se poida falar de
recursos naturais, establecerase unha tipoloxia de recursos en tres categorias.
Fronte & tradicional distincidn entre recursos renovables e recursos non renovables,
engadense os recursos continuos. Analizaranse as principais caracteristicas deses tres
tipos de recursos e o alumnado pofiera exemplos de distintos recursos, indicando a
que clase pertencen.

Os recursos non renovables contan cunha oferta fixa nunha escala de
tempo humana.

Os recursos renovables rexenéranse mediante procesos naturais, mais
poden esgotarse dependendo do seu uso.

Os recursos continuos son as fontes de enerxia inesgotables que non
estan afectadas pola intervencion humana.

6. Enfoques sobre economia e medio natural

Unha vez explicados os conceptos tedricos referidos nos apartados previos e os
principais problemas ambientais, abdrdanse os principais enfoques que se vefien
utilizando nas ultimas décadas para analizar o medio ambiente e os recursos naturais
dende a perspectiva econdmica. Hai que lembrar que, como xa se indicou na primeira
epigrafe desta unidade, a finais do século XX retdmase a consideracion do medio
ambiente dende a perspectiva econdmica, despois de moito tempo de esquecemento.

Na década dos setenta do século XX aparecen estudos e informes como os
do Club de Roma e, en particular, o seu primeiro informe Os limites ao crecemento
elaborado por Meadows et al., que advirten da imposibilidade dun crecemento
ilimitado. De manterse os ritmos de crecemento da poboacién e da producion,
os limites ao crecemento na Terra acadarianse en cen anos. Nese contexto, vanse
xeneralizando conceptos como o crecemento cero, o ecodesenvolvemento e,
posteriormente, o termo con mais éxito de desenvolvemento sostible ou sustentable.
Dito termo foi definido en 1987 pola Comisidon Mundial para o Desenvolvemento e
o Medio Ambiente no informe O noso futuro comun, tamén denominado informe
Brundtland, en honra & sua presidenta e entdn Primeira Ministra norueguesa.
O concepto de desenvolvemento sostible inclue tres dimensiéns do proceso de
desenvolvemento: econdmica, social e ambiental.

O desenvolvemento sustentable debe satisfacer as nosas necesidades
actuais sen comprometer a capacidade das xeracidns futuras para
satisfacer as suas propias necesidades.

Resulta moi complexo definir o termo de sustentabilidade, mais é preciso distinguir
entre sustentabilidade forte e sustentabilidade débil. Eses dous conceptos tamén
reflicten os dous principais enfoques cos que se vén abordando na etapa mais
recente a andlise econdmica do medio ambiente: a Economia Ambiental e a
Economia Ecoldxica. O primeiro deses enfoques (a Economia Ambiental) baséase
nos postulados da economia neoclasica, centrandose fundamentalmente na analise
do valor monetario e tamén das externalidades. En cambio, a Economia Ecolodxica é
un enfoque interdisciplinar que estuda a relacion entre os ecosistemas e os sistemas
econdmicos. Adicionalmente, poderiase mencionar a Economia Institucional, que se
centra en definir o marco normativo e, especialmente os dereitos de propiedade.

A sustentabilidade feble supon a substituibilidade do capital natural polo
producido polos seres humanos.

A sustentabilidade forte supdn que o capital natural non é xeralmente
substituible polo fabricado. Como non hai substituibilidade perfecta, hai
que evitar o seu deterioro.

7. A contabilizacion dos recursos naturais e o0 medio ambiente: dificultades e
alternativas

Primeiramente reflexionarase sobre as dificultades de contabilizar os recursos
naturais e o medio ambiente. A continuacion presentaranse as alternativas mais
utilizadas para a stia medicidn. Distinguiranse de novo entre os métodos que seguen
o enfoque da Economia Ambiental e os da Economia Ecoldxica.

Dende a Economia Ambiental, destacan a valoraciéon de continxencias e o
método do custo da viaxe. Tratase de formas de valoracion crematistica. A valoraciéon
de continxencias pretende avaliar mediante a realizacion de enquisas a disposicion
da poboacion a pagar para obter ou conservar un ben ambiental ou a compensacion
a aceptar pola sua destrucion. O método do custo da viaxe céntrase en avaliar os
custos vinculados a visitar un espazo natural e o beneficio social que proporciona ese
espazo.

Tamén dende unha perspectiva economicista, pode falarse doutras acciéns
como a negociacion coasiana, o imposto pigouviano, o establecemento de impostos
(por exemplo, un imposto por contaminar) ou de estandares, normas ou limites (cotas
de pesca, cantidade de chumbo no gasdéleo, normas de ordenacion do territorio ou
a obriga de reciclar os electrodomésticos), ou ben o establecemento de dereitos de
emisién ou permisos de contaminacion negociables.

As alternativas propostas dende a Economia Ecoldxica consisten nunha
valoracion en termos fisicos. Describiranse os seguintes métodos:

— O metabolismo dun sistema socioecondémico baséase na contabilidade

de fluxos de materiais. Hai que falar de fluxos de enerxia e de materiais.
No caso dos materiais deben considerarse os requirimentos totais, que
incluen ademais dos fluxos directos, os fluxos ocultos.

— A mochila ecoldxica é a suma dos materiais transformados durante todo

o ciclo de vida dun ben, dende a sua creacidn ata que se volve residuo
(dende o berce ata a cova). Convén destacar a importancia dos fluxos
ocultos de recursos necesarios para obter un ben que non forman parte
do ben nin son valorados.

— A pegada ecoldxica é un dos indicadores mais utilizados actualmente.

Mide a superficie bioloxicamente produtiva, incluindo auga e terra, que
precisa un individuo, poboacién ou actividade, para producir todos os
recursos (materiais e enerxéticos) que consome e absorber os residuos
que xera, empregando a tecnoloxia e practicas de xestion mais frecuentes.

8. Os limites ecoldxicos ao crecemento. A posibilidade dun desenvolvemento
sustentable?

Nesta ultima epigrafe reflexionarase sobre a relacién entre crecemento econémico e
degradacion ambiental, identificando os limites ao crecemento dende a perspectiva
ambiental. Tamén se debaterd sobre a posibilidade dun desenvolvemento sustentable
co modelo econdmico actual.

A Y

Para contribuir a esa reflexién achegaranse alguns datos e feitos. A pegada
ecoldxica supera a biocapacidade (ou capacidade da terra para proporcionar recursos
e absorber residuos) dende a década dos 80 e a un ritmo crecente. Actualmente
a humanidade precisa 1,4 planetas para obter os recursos que consume nun ano.
O dia 19 de agosto de 2014 superouse esa biocapacidade ou orzamento ecoldxico
anual. Prevese que seguindo ao ritmo actual, no ano 2050 o consumo de recursos
anuais sera equivalente a tres planetas. No ano 1961, a humanidade consumia o
equivalente a dous terzos dos recursos existentes no planeta.

Os factores que poden condicionar o crecemento polas stias consecuencias
ambientais estan relacionados cos seguintes elementos:

— Oaumento da poboacidn e a sua presidn sobre os recursos ao incrementar
da demanda de recursos naturais e xerar mais residuos, asi como o proceso
de urbanizacion.

— O modelo de crecemento econdmico, pois as pautas de producién e
consumo actuaislevanaunhademandacrecente de recursos para satisfacer
as necesidades de consumo dunha poboacién mais elevada. Prestarase
especial atencidon aos cambios na estrutura produtiva, tecnoldxicos e
institucionais. As diversas actividades econdmicas tefien consecuencias
ambientais distintas, o que leva a Kuznets a falar da relacién en forma de
U invertido entre crecemento econdmico e deterioro do medio ambiente.

— A expansidon do comercio implica un incremento do transporte, que
dependendo das actividades nas que se concentre pode supofier un
aumento da contaminacion.

— O maior consumo de enerxia é consecuencia dos factores mencionados
anteriormente. Supdn o esgotamento de recursos e previsibles problemas
de abastecemento futuro e un dano ambiental.

En relacion ao desenvolvemento sustentable, considerase un sistema como
sustentable se é capaz de manterse no tempo. Discutirase sobre a sua viabilidade
tendo en conta a opinién de distintos autores como Herman Daly, Donella H.
Meadows ou Ramén Margalef.

ACTIVIDADES PROPOSTAS

As actividades propostas nesta unidade didactica son de catro tipos:

— En primeiro lugar, a busca e analise de datos ambientais que permita
coinecer mellor a realidade dos paises desenvolvidos e subdesenvolvidos.
Asi, traballarase cos datos ambientais do indice de Desenvolvemento
Humano, o indice de Desenvolvemento Sustentable ou a pegada ecoldxica
No Anexo | incldese unha descricidon mais detallada destas actividades.
Nalgunha tarefa o traballo realizarase exclusivamente na aula, mentres
que en moitos casos o grupo responsable de realizar a actividade e
expofiela tera que facer un traballo previo.

— En segundo lugar, realizarase a lectura e comentario de textos sobre o
desenvolvemento sustentable, que sirvan como base para o debate. Ainda

que se recomenda a lectura por parte de todo o alumnado, sempre habera
un grupo relator encargado da lectura do texto e a exposicion inicial previa
ao debate. Non se indican os textos a comentar porque poden aparecer
outros madis recentes axeitados aos contidos da materia. No Anexo Il
preséntanse alguins exemplos do tipo de texto que se poderia empregar
nesta actividade.

— Realizar un debate sobre a viabilidade do desenvolvemento sustentable
e as propostas de futuro presentadas na seguinte figura. Tamén se
reflexionara sobre a relacion entre crecemento, desenvolvemento e medio
ambiente. Adicionalmente, discutirase sobre a relacion entre existencia
de recursos naturais e desenvolvemento, para entender o significado da
expresion a loteria das mercancias.

Figura 1. Propostas de futuro para o planeta

Fonte: World Wild Fund (2012, p. 107)

— Comentar noticias, temas de actualidade econédmica ou outro material de
interese como videos. Esta actividade pode realizarse de xeito presencial
ou virtual a través dos foros. Tratase de actividades de caracter individual.
No Anexo Il destacanse alguns videos e outros recursos de interese.

AVALIACION DA UNIDADE DIDACTICA

Ao igual que no conxunto da materia, esta unidade didactica avaliase segundo o
sistema de avaliacion continua en tres momentos temporais: inicial, procesual e final.
— Ao inicio de cada unidade didactica realizaranse algunhas preguntas

para avaliar o nivel de cofiecementos previo do alumnado e a sua

— AV

homoxeneidade. Tamén se poden utilizar afirmacions sobre as que
manifestaran e xustificaran o seu acordo ou discrepancia.

— Aavaliacién procesual ten lugar ao longo de toda a unidade didactica. Para
iso faranse comentarios ou preguntas sobre contidos xa expostos, tanto
para comprobar o su nivel de comprensidn e aclarar e reforzar o que sexa
necesario, como para relacionalo cos novos contidos. Na medida en que
xeralmente as clases interactivas estan desefiadas para aplicar, reforzar
ou ampliar cofiecementos expostos nas clases, axudan nesta avaliacion.
Asemade, tamén pode contribuir & parte final da unidade didactica na que
se sintetiza e extraen conclusidns que se poidan aplicar a outros contextos.

— Por ultimo, a avaliacion final realizase unha vez rematada a unidade
didactica, para valorar o grao de cumprimento dos obxectivos e de
adquisicion de cofiecementos e capacidades por parte do alumnado.

No sistema de avaliacidn continua, a cualificacion é o resultado de sumar a puntuacion
obtida nas preguntas do exame referidas a esta unidade e a valoracion obtida nas
actividades interactivas. Debe indicarse que na valoracidn global da materia o peso
do exame final representa o 70% da cualificacidn e as actividades interactivas o 30%.

O obxecto da avaliacidn desta unidade didactica son tanto os cofiecementos
sobre os contidos que conforman a unidade didactica, como as capacidades que se
pretenden conforme aos obxectivos e actividades propostos. En particular, avaliarase
a participacién activa nas clases, a capacidade de buscar informacidn estatistica
e analizala, a capacidade de sintetizar ideas dun texto e opinar fundadamente
utilizando os contidos da unidade, a capacidade de traballar en grupo e as habilidades
comunicativas.

En canto aos instrumentos utilizados na avaliacion, combinanse preguntas a
desenvolver curtas no exame, coa calidade das actividades realizadas e a observacién
das capacidades de traballo en grupo, comunicacién de ideas e participacion.
Tamén se emprega a observacién e o conxunto de informacién reunida sobre cada
estudante ao longo de toda a unidade didactica, para valorar a sua evolucién e
mellora. Neste sentido, unha vez entregada cada tarefa, o profesorado realiza unha
valoracidn cualitativa desa actividade, tanto no que se refire aos contidos como as
capacidades. Asi, inférmase ao alumnado dos aspectos ben realizados e daqueles
qgue pode mellorar, no sentido de estimulalos no proceso de aprendizaxe e achegarlle
informacidn util para o seu futuro desenvolvemento académico e profesional.

ANEXOS

Anexo 1. Actividades sobre a realidade ambiental dos paises desenvolvidos e
subdesenvolvidos

Parte das tarefas desta actividade desenvolverase na aula, onde se formaran varios
grupos de traballo (2-3 persoas), que tomaran como base os datos publicados nas
fontes que se indican. Noutras tarefas realizarase previamente o traballo de busca e

analise de datos, para expofielo na aula. As preguntas que se intentaran responder
na sesion seran do seguinte tipo:

1)

Analizar os indicadores ambientais que ofrece o Banco Mundial por
grupos rexionais e, posteriormente, analizar as diferenzas entre paises
desenvolvidos e subdesenvolvidos. Alguns dos indicadores analizados
seran o acceso a electricidade, a drea selvatica, emisions de CO, ou
especies de mamiferos, peixes e plantas en perigo.

Analizar os indicadores relacionados co medio ambiente que aparecen
no ultimo Informe dispofiible sobre o desenvolvemento humano. Ditos
indicadores estan relacionados coas fontes de enerxia primaria, as emisions
de CO, e de gases de efecto invernadoiro, o esgotamento dos recursos
naturais ou os efectos das ameazas ambientais. En particular, preténdese
que se identifiquen os paises e rexidons que presentan os valores maiores
e menores nos distintos indicadores e analizar as diferenzas entre paises
desenvolvidos e subdesenvolvidos.

Os datos comentados e conclusiéns obtidas desta tarefa seran de utilidade
para o debate sobre a relacion entre medio ambiente, crecemento e
desenvolvemento e tamén para identificar se os principais problemas
ambientais que tefien os paises desenvolvidos e subdesenvolvidos son
comuns ou diferentes. No caso de que tivesen problemas distintos,
afondariase nesas diversas realidades.

Analizar o Indicador de Xestion Ambiental (EPI) obtido da colaboracion
de centros de investigacién de Yale e Columbia, centrandose nos paises
con maior e menor valor do indice, e no comportamento dun pais nas
stas distintas dimensions. Para analizar as diferenzas entre paises
desenvolvidos e subdesenvolvidos, comparar o valor dese indicador co
PIB do pais. Comparar os cambios nese indicador na ultima década co
obxectivo de valorar o efecto das politicas ambientais.

Analizar a pegada ecoldxica a nivel mundial e para determinados paises,
comparando as diferenzas existentes segundo a riqueza natural de
cada pais e as slUas pautas de consumo entre paises desenvolvidos e
subdesenvolvidos. Calcular a pegada ecolodxica persoal.

Utilizando o Environmental Justice Atlas, seleccionar un conflito ambiental,
documéntate e analizalo dende a tripla perspectiva econdmica, social e
ambiental.

Actividades complementarias
Con caracter voluntario, o alumnado podera crear na aula virtual un glosario cos
termos basicos da unidade didactica e unha base de datos con indicadores ambientais.

Anexo 2. Comentario de texto

Os textos para o comentario serdn facilitados previamente ao alumnado e non se

determinan porque pode aparecer algun texto novo (sexa artigo ou capitulo de libro)

que resulte de interese para a materia. Como exemplo, pode utilizarse algun capitulo
dos libros ou artigos que se indican a continuacion:

CARPINTERO, Oscar (2005): EI metabolismo de la economia espafiola: recursos
naturales y huella ecolégica (1955-2000), Teguise (Las Palmas): Fundacion
César Manrique.

CoLom, Artur (2012): «Recursos naturales y desarrollo en el Chad: ¢ maldiciéon de los
recursos o insercién periférica?», Revista de Economia Mundial, 31 (2012),
pags. 77-109.

ESTEVAN, Antonio, José Manuel NAREDO e Daniel JOVER (2009): Por una economia
ecoldgica y solidaria, Barcelona: Icaria.

FRANK, Robert H. (2008): El economista naturalista: en busca de explicaciones para
los enigmas cotidianos, Barcelona: Peninsula.

MARTINEZ, Joan (2008): «La crisis econdmica vista desde la economia ecoldgica»,
Ecologia politica, 36 (2008), pags. 23-32.

NAREDO, José Manuel (2003): La economia en evolucion: historia y perspectivas de las
categorias bdsicas del pensamiento econémico, Madrid: Siglo XXI, 32 edicidén
corrixida e actualizada.

NAREDO, José Manuel (2006): Raices econémicas del deterioro ecoldgico y social: mds
alld de los dogmas, Madrid: Siglo XXI.

NAREDO, José Manuel e Antonio VALERO (2006): Desarrollo econémico y deterioro
ecoldgico, Madrid: Siglo XXI.

NAREDO, José Manuel, Oscar CARPINTERO e Jorge RIECHMANN (2009): Luces en el
laberinto, Madrid: Los Libros de la Catarata.

PASSET, René (1996): Principios de bioeconomia, Madrid: Fundacidn Argentaria.

PASSET, René (2012): Las grandes representaciones del mundo y la economia a lo
largo de la historia: del universo mdgico, Madrid: Clave Intelectual.

Anexo 3. Videos e outros recursos de interese

Neste anexo enuméranse algin recursos de especial interese para a unidade
didactica.
Debe destacarse o proxecto Story of Stuff, promovido por Annie Leonard
e que trata de contribuir a construir un planeta mais xusto e saudable. Na ligazon
http://storyofstuff.org pode accederse a distintos recursos e videos. De todos os
videos é especialmente recomendable ver The Story of Stuff, para ilustrar as pautas
de producién e consumo da sociedade actual.
Outros videos de interese son os seguintes:
— Planeta libre: Pelicula francesa de 1996 na que os seus habitantes
prescinden dos obxectos materiais e se comunican telepaticamente.
— Comprar, tirar, comprar. La historia secreta de la obsolescencia
programada: Este documental de Cossima Dannoritzer realizado en 2001

— N

mostra como os produtos se fabrican para ter unha duracién determinada
e mais limitada do que permitiria a tecnoloxia. Ao mesmo tempo contén
reflexiéns sobre a relacién entre economia e medio ambiente dende unha
perspectiva sostible. Dito documental é continuado por Una tragedia
electrénica, que se centra nos residuos electronicos que se xeran, a sta
reciclaxe e o seu desprazamento cara aos paises menos desenvolvidos.

— Seis grados que podrian cambiar el mundo: Documental de National
Geographic no que se mostran datos e as consecuencias de fendmenos
como o cambio climatico ou o quecemento do planeta.

— Home: Documental realizado por Yann Arthus-Bertrand en 2009 e
que mostra a historia do planeta e como a actividade humana altera o
equilibrio da natureza, constituindo unha ameaza.

— Los limites del crecimiento econdmico: Material do curso impartido na
Universidade de Valladolid en 2011

Entre outros recursos que se poden utilizar, destacan as fotografias realizadas polo
estadounidense Segal da basura que xeran nunha semana persoas de distintas
condicions socioecondmicas. O obxectivo desa serie 7 days of garbage é chamar a
atencion sobre a sociedade do consumo, os residuos xerados e os efectos das accions
humanas sobre a natureza.

BIBLIOGRAFIA

World Resources Institute:
http://www.wri.org/resources [en inglés] [citado 22 xullo 2014]

Worldmapper:
http://www.worldmapper.org/ [en inglés] [citado 22 xullo 2014]



http://www.unep.org
http://www.unep.org/spanish/
http://www.reddetransicion.org/
http://www.footprintnetwork.org/en/index.php/GFN/
http://www.footprintnetwork.org/es/
http://storyofstuff.org/movies/
http://www.wri.org/resources
http://www.worldmapper.org/

